
FAKTOR PENENTU AMALAN PENGURUSAN RISIKO KREDIT DALAM 

KALANGAN PENJAWAT AWAM DI MALAYSIA 

 

Oleh 

KANMANI A/P SUBRAMANIAM 

Februari 2017 

 

Pengerusi : Husniyah Abd. Rahim @ Abd. Wahab, PhD 

Fakulti : Ekologi Manusia 

 

Perkembangan ekonomi yang kian pesat menyebabkan taraf hidup rakyat Malaysia 

semakin meningkat seiring dengan secara tidak langsung mempengaruhi kehendak 

pengguna terhadap keperluan kepelbagaian barangan dan perkhidmatan kredit yang 

kian bertambah. Justeru, pengguna dapat memiliki barangan dengan mudah secara 

kredit. Malangnya, dengan tabiat penggunaan kredit yang berlebihan dan tidak 

mempraktikkan amalan pengurusan risiko kredit menyebabkan pengguna bakal 

menghadapi risiko kredit yang serius seperti kes muflis. Oleh itu, kajian mengenai 

amalan pengurusan risiko kredit adalah amat diperlukan bagi menangani masalah risiko 

kredit. Kajian ini dijalankan bertujuan untuk mengenal pasti pengaruh    faktor–faktor 

seperti latar belakang responden, kesedaran terhadap pengurusan risiko, lokus kawalan, 

nilai diri, orientasi masa hadapan, toleransi risiko kewangan dan masalah kewangan 

individu ke atas amalan pengurusan risiko kredit dalam kalangan penjawat sektor 

awam bandar di Semenanjung Malaysia. Kajian ini merupakan sebahagian daripada 

projek FRGS. Kaedah persampelan rawak berlapis digunakan bagi memperoleh 

responden kajian yang terdiri daripada penjawat awam. Untuk mendapatkan responden 

yang mengamalkan amalan pengurusan risiko kredit digunakan kes dipilih (select case) 

di mana responden terlibat dalam sekurang–kurangnya tiga jenis pinjaman seperti 

pinjaman perumahan, sewa beli dan pinjaman peribadi. Hasil analisisnya mendapati 

seramai 120 responden yang melakukan amalan pengurusan risiko kredit digunakan 

untuk tujuan analisis. Penjawat awam menjawab soal selidik yang dibentuk dan data 

dianalisis dengan menggunakan perisian SPSS. Analisis deskriptif digunakan bagi 

melihat taburan kesemua pemboleh ubah kajian. Diikuti dengan analisis inferensi 

seperti ujian-t dan regresi pelbagai digunakan bagi menguji objektif kajian seperti 

menentukan perbezaan dalam amalan pengurusan risiko kredit berdasarkan latar 

belakang responden (jantina, pendidikan, pendapatan individu, beban hutang dan status 

kewangan) dan juga dalam menentukan faktor-faktor yang mempengaruhi amalan 

pengurusan risiko kredit melalui penggunaan Model Amalan Pengurusan Risiko 

Kredit. Selain itu, dapatan ujian-t menunjukkan bahawa tidak terdapat perbezaan yang 

signifikan dalam amalan pengurusan risiko kredit mengikut jantina (t=0.607; p≥0.05), 

pendidikan (t=0.055; p≥0.05), pendapatan individu (t=1.264; p≥0.05), beban hutang 

(t=-0.561; p≥0.05) dan status kewangan (t=-1.028; p≥0.05). Jelasnya ini terbukti 

bahawa penjawat awam sama ada yang lelaki atau perempuan, berpendidikan tinggi 

atau rendah, berpendapatan tinggi atau rendah, mempunyai beban hutang yang tinggi 

atau rendah dan memiliki status kewangan yang bagus atau tidak, tidak semestinya 

cenderung mempraktikkan amalan pengurusan risiko kredit. Di samping itu, ujian 

analisis regresi pelbagai pula menunjukkan model amalan pengurusan risiko kredit 

yang dihasilkan adalah sah dengan nilai F yang signifikan [F(11,108)=2.256, p=0.016]. 

Sementara itu, kajian melaporkan bahawa 18.7 peratus variasi dalam amalan 

pengurusan risiko kredit dipengaruhi oleh hubungan dengan faktor toleransi risiko 

kewangan (B=1.047, t=2.643, p=0.009) dan masalah kewangan individu (B=0.460, 

t=2.002, p=0.048). Oleh itu, faktor yang paling mempengaruhi bagi meramalkan 

amalan pengurusan risiko kredit daripada kajian ini adalah toleransi risiko kewangan 

(B=1.047, t=2.643, p=0.009) diikuti oleh masalah kewangan individu (B=0.460, 

t=2.002, p=0.048). Dapatan ini memberikan bukti bahawa faktor personaliti tertentu 

seperti toleransi risiko kewangan dan juga masalah kewangan individu merupakan 

peramal yang berpengaruh bagi amalan pengurusan risiko kredit. Secara 

keseluruhannya, dapatan kajian ini memberi manfaat dan implikasi kepada penjawat 

awam, penyelidik akan datang, penggubal undang-undang dan agensi berkaitan dengan 

mengetahui faktor-faktor yang mempengaruhi individu dalam meningkatkan amalan 

pengurusan risiko kredit. 

KANMANI D/O SUBRAMANIAM 

February 2017 

 

Chair : Husniyah Abd. Rahim @ Abd. Wahab, PhD 

Faculty : Human Ecology 

 

The rapid economic development led to an increase of the living standards of 

Malaysians along with indirectly affect consumer needs against the needs of the 

growing diversity of goods and services and credit usage. Thus, consumers can easily 

have items through credit usage. Unfortunately, with the habit of exceeding credit 

usage and no credit risk management practice will cause a serious credit risk like 

bankruptcy. Therefore, a study on credit risk management practices is needed to 

address the problem of credit risk. This study aims to identify the influence of factors 

such as the background of respondents, awareness of risk management, locus of 

control, self-worth, future time orientation, financial risk tolerance and financial 

problems of individuals on credit risk management practices among urban public sector 

employees in Peninsular Malaysia. This study is a part of an FRGS project. The 

multiple random sampling are used to acquire the survey respondents who were public 

employees. To obtain respondents who practiced credit risk management, select case 

were used where respondents are involved in at least three type of loans such as 

housing loan, hire purchase and personal loan. Results of the analysis found that 120 

respondents that perform credit risk management practices are used for analysis 

purposes. The selected public sector employees answered the questionnaire developed 

and the data were analyzed using SPSS software. Descriptive analysis is used to see the 

distribution of all the variables of the study. This is followed by analysis of inference 

such as t-test and multiple regression which were used to test the research objectives 

such as determining the differences in credit risk management practices based on the 

background of respondents (gender, education, individual income, debt burden and 

financial status) and also in determining the factors affecting credit risk management 

practices through the use of Credit Risk Management Practices Model. Apart from that, 

the t-test results showed that there were no significant differences in credit risk 

management practices according to gender (t=0.607; p≥0.05), education (t=0.055; 

p≥0.05), individual income (t=1,264;  p≥0.05), debt burden (t=-0561; p≥0.05) and 

financial status (t=-1028; p≥0.05). Obviously, this proved that whether the public 

employee are male or female, high or low education, high or low income, have high or 

low debt burdens and have a good financial status or not, do not necessarily tend to 

practice credit risk management practices. Besides that, the multiple regression analysis 

showed a valid model of credit risk management practices was produced with a 

significant F value [F(11,108)=2.256, p=0.016]. Meanwhile, the study reported that 

18.7 percentage of the variation in credit risk management practices were influenced by 

the relationships with financial risk tolerance factor (B=1.047, t=2.643, p=0.009) and 

financial problems of individual (B=0.460, t=2.002, p=0.048). Therefore, the most 

influential factor to predict credit risk management practices of this study was financial 

risk tolerance (B=1.047, t=2.643, p=0.009), followed by the financial problems of 

individual (B=0.460, t=2.002, p=0.048). These findings provide evidence that certain 

personality factors such as financial risk tolerance and financial problems were 

influential predictors for credit risk management practices. Overall, these findings 

provide the benefits and implications to the public employee, future researchers, 

lawmakers and related agencies by knowing the factors that influences the individual to 

improve their credit risk management practices. 

BAB 1 

 

PENDAHULUAN 

 

1.1 Pengenalan 

 

 

Pembangunan ekonomi yang semakin pesat menyebabkan taraf hidup rakyat Malaysia 

turut meningkat seiring dengannya. Ia secara tidak langsung mempengaruhi kehendak 

pengguna terhadap keperluan kepelbagaian barangan dan perkhidmatan yang kian 

bertambah dalam sistem ekonomi pasaran. Dengan adanya perkhidmatan kewangan 

seperti sistem kredit, pengguna dapat memiliki atau membeli barangan dan 

perkhidmatan untuk memenuhi keperluan harian mereka. Namun begitu, menurut 

perspektif ahli-ahli ekonomi, “Sumber–sumber yang dimiliki oleh pengguna adalah 

terhad manakala kehendak manusia terhadap barangan dan perkhidmatan adalah tidak 

terhad” (Sloman, 2007).  

 

Oleh yang demikian, dalam era globalisasi ini perkhidmatan kredit memainkan peranan 

yang penting sebagai salah satu sumber kewangan pengguna. Pada masa yang sama 

perkhidmatan kredit juga menjadi suatu sistem pertukaran yang mudah dan kerap 

digunakan. Tambahan pula, penggunaan kredit merupakan suatu sumber yang dapat 

meningkatkan kuasa beli pengguna untuk memenuhi pelbagai kehendak pengguna 

terhadap barangan dan perkhidmatan (Mohd. Fazli, Husniyah, dan Syuhaily, 2009).  

 

Secara umumnya, kredit merupakan satu cara memenuhi keperluan membeli dan 

memiliki barangan terlebih dahulu dan kemudian bayaran dibuat secara            

beransur-ansuran (Robert dan Lon, 2006). Antara contoh penggunaan kredit ialah 

membeli rumah secara ansuran (pinjaman perumahan), membuat pinjaman untuk 

melanjutkan pelajaran (pinjaman pendidikan; pinjaman peribadi), membeli kereta 

secara sewa beli (pinjaman sewa beli) dan membeli barangan elektrik atau perabot 

rumah dengan menggunakan kad kredit (kad kredit). 

 

Menurut statistik Jabatan Perangkaan Malaysia (2015), berlaku peningkatan dalam 

perbelanjaan penggunaan oleh isi rumah di Malaysia. Purata perbelanjaan bulanan isi 

rumah telah meningkat sebanyak 63.3 peratus iaitu kepada RM3,578 pada tahun 2015 

berbanding RM2,190 pada tahun 2010. Purata perbelanjaan bulanan isi rumah yang 

semakin meningkat ini boleh memberi kesan–kesan yang negatif kepada golongan 

yang mempunyai pendapatan rendah. Ini kerana mereka mempunyai sumber kewangan 

dan pilihan yang terhad. Sebagai alternatif untuk memiliki pelbagai barangan dan 

perkhidmatan, golongan ini terpaksa berhutang atau menggunakan kemudahan kredit 

(Mohd. Fazli et al., 2009). 

 



© C
OPYRIG

HT U
PM

2 

 

Pada akhir tempoh Disember 2016, pinjaman yang dibiayai oleh bank perdagangan, 

bank islam dan bank saudagar atau pelaburan untuk tujuan kegunaan isi rumah seperti 

pinjaman perumahan, sewa beli kenderaan dan sebagainya adalah berjumlah 

RM103,448.00 juta iaitu peningkatan sebanyak 45.79 peratus dari tahun 2011 (Bank 

Negara Malaysia, 2015). Statistik ini telah membuktikan bahawa ramai pengguna 

menggunakan kemudahan kredit untuk memenuhi keperluan dan kehendak mereka. 

Namun, apa yang membimbangkan ialah peningkatan pinjaman tidak berbayar oleh 

pengguna juga turut meningkat seiring dengannya. Misalnya, pada November 2009, 

pinjaman tidak berbayar dari bank perdagangan untuk kegunaan peribadi ialah 

sebanyak RM29,736.20 juta dan jumlah ini meningkat kepada RM30,782.20 juta pada 

November 2010 (Bank Negara Malaysia, 2010). 

 

Sekiranya pengguna gagal menjelaskan ansuran bulanan mereka pada masa yang 

ditetapkan, menyebabkan mereka menanggung risiko kredit seperti baki hutang 

pinjaman perumahan yang banyak dan akhirnya mereka berkemungkinan diisytiharkan 

sebagai muflis (Garman dan Forgue, 2000). Menurut statistik Bank Negara Malaysia 

(2015), berlaku peningkatan sebanyak 1.86 peratus kes kebankrapan dalam kalangan 

individu iaitu daripada 18,119 kes pada tahun 2010 kepada 18,457 kes pada tahun 

2015. Masalah yang timbul ini bukan sahaja menjejaskan sistem ekonomi individu itu 

sendiri malah turut mempengaruhi kesejahteraan isi rumah seperti keruntuhan institusi 

keluarga, penceraian, penganiayaan dan sebagainya (Mohd. Fazli, Jariah, Mohd. 

Amim, dan Laily, 2006).   

 

Berdasarkan Vogler, Lyonette, dan Wiggins (2008), didapati individu kurang sedar 

mengenai pengurusan risiko, tidak upaya untuk menentukan matlamat kewangan, 

belanja mengikut gerak hati, penyalahgunaan kemudahan kredit, tiada belanjawan dan 

gagal menyimpan rekod kewangan merupakan antara punca yang mewujudkan risiko 

kredit dalam keluarga dan ini secara tidak langsung memberi kesan yang negatif 

terhadap pertumbuhan ekonomi dan kesejahteraan kewangan isi rumah.  

 

Sehubungan dengan ini, jelasnya menunjukkan amalan pengurusan risiko kredit yang 

cekap membolehkan individu membuat perancangan awal dan melaksanakan aktiviti 

kredit secara bijak dengan menghindari aktiviti yang mendatangkan risiko kredit 

kepadanya. Terdapat beberapa pakar penyelidik seperti Breighner, Payton, dan Drewes 

(2005), Galibraith dan Seago (2009), dan Tilton (2001) telah membuat kajian tentang 

pengurusan risiko. Sebenarnya dalam salah satu artikel yang ditulis oleh Ilham, 

Miranti, dan Faried (2008) mendapati bahawa jenis risiko terdiri daripada risiko kredit, 

risiko pasaran, risiko operasi, risiko undang-undang, risiko rakan urusniaga dan risiko 

kecairan. Manakala Horcher (2005) menjelaskan bahawa risiko kredit pula dibahagikan 

kepada enam jenis risiko iaitu risiko lalai, risiko pra-penyelesaian rakan urusniaga, 

risiko penyelesaian rakan urusniaga, risiko undang-undang, risiko negara dan risiko 

penumpuan.  

 

Dengan demikian, dalam kajian ini hanya diberi fokus kepada risiko kredit yang 

dijangka atau bakal dihadapi oleh individu atas kegagalan untuk menjelaskan pinjaman 

tertunggak seperti pinjaman perumahan, sewa beli, peribadi, pendidikan dan kad kredit. 

Penilaian seterusnya dibuat dengan mengenal pasti bagaimana risiko-risiko kredit 

tersebut dapat diuruskan dengan menggunakan kaedah pengurusan risiko seperti 

pengelakan risiko, pengurangan risiko, penerimaan risiko atau pemindahan risiko. 

 

Pengurusan risiko kredit merupakan satu proses yang mempunyai perkaitan rapat 

dengan kaedah pengurusan risiko di mana kerugian kredit yang wujud atas kegagalan 

individu dapat diramalkan dan kemudian mengenal pasti cara untuk menguruskan 

risiko kredit tersebut dengan pemilihan kaedah pengurusan risiko yang bersesuaian    

(Lim, 2003). Kaedah pengurusan risiko ini dikenal pasti dan dibahagikan kepada empat 

jenis kaedah iaitu pengelakan risiko, pengurangan risiko, penerimaan risiko dan 

pemindahan risiko (Hendon, Rubayah, dan Mohamad, 2005). Kaedah seperti ini dapat 

membantu individu dalam pembuatan keputusan kewangan yang berupaya 

meminimumkan kerugian kredit atau masalah kewangan (Galibraith dan Seago, 2009; 

Tilton, 2001) dan seterusnya meningkatkan kesejahteraan kewangan individu sehingga 

berada dalam keadaan kewangan yang selamat, stabil, sihat dan baik secara fizikal, 

sosial mahupun psikologikal (Fazilah, Shamsuddin, dan Fauzi, 2003; Sumarwan dan 

Hira, 1992). 

 

Oleh hal demikian, dalam kajian ini ingin melihat sama ada amalan pengurusan risiko 

kredit yang baik dapat mengawasi risiko kreditnya secara berkesan dengan cara 

mengelak, mengurang, menerima dan memindah risiko. Selain itu, dalam kajian ini 

juga cuba mengenal pasti faktor-faktor yang mempengaruhi dalam meningkatkan 

amalan pengurusan risiko kredit yang berkesan melalui penggunaan Model Amalan 

Pengurusan Risiko Kredit yang cuba dibangunkan dengan diadaptasi daripada Model 

Deacon dan Firebaugh (1988) untuk tujuan kajian. 

 

1.2 Kenyataan Masalah  

 

Penjawat awam merupakan individu yang memainkan peranan yang penting dalam 

melaksanakan tugasan atau tanggungjawab yang diarahkan oleh agensi kerajaan 

dengan berkesan supaya kepentingan masyarakat dipenuhi. Seterusnya penjawat awam 

juga terdiri daripada satu komponen yang besar dalam sektor ekonomi serta memiliki 

kuasa beli pengguna yang terbesar di Malaysia (Abdul. Karim, 1999).  

 

Laporan Jabatan Perkhidmatan Awam (2011) pula menjelaskan bahawa status penjawat 

awam berada di peringkat yang terbaik di Malaysia. Demi mengukuhkan tahap kualiti 

hidup penjawat awam, pihak kerajaan telah menyediakan pelbagai faedah kepada 

mereka. Misalnya, faedah seperti beri elaun rumah disetiap bulan, menyediakan 

kemudahan pinjaman untuk membeli rumah dan kereta serta menggalakan mereka 

menyambung pelajaran sepenuh masa dengan cuti belajar bergaji penuh, menyediakan 

biasiswa mybrain15 dianjurkan oleh KPT supaya mereka tidak dibebani dengan 

pinjaman PTPTN dan ada simpanan persaraan seperti pencen atau caruman Kumpulan 

Wang Simpanan Pekerja untuk meneruskan kehidupan selepas bersara. 

Pada tahun 2000, jumlah penjawat awam adalah seramai 894,788 orang dan kini 

jumlah ini bertambah kepada seramai 1.6 juta (Jabatan Perkhidmatan Awam, 2016). 

Hal ini agak mengejutkan tetapi dibuktikan oleh nisbah antara perkhidmatan penjawat 

awam kepada jumlah penduduk Malaysia yang paling tinggi ditunjukkan dalam 

kalangan negara Asia (Bartlett dan Dibben, 2002). Subramaniam (2008) mengulas 

cadangan Kongres Kesatuan Pekerja dalam Perkhidmatan Awam (CUEPACS), 

meminta kerajaan memberi kelonggaran kepada kira-kira 850,000 penjawat awam yang 

berada dalam kumpulan sokongan untuk berkerja secara sambilan selepas waktu 

pejabat. Keadaan ini berlaku bukan sahaja disebabkan oleh sumber pendapatan mereka 

tidak mencukupi tetapi kebanyakan mereka tidak mempunyai kemahiran untuk 

menguruskan sumber pendapatan dengan cekap (Fazilah et al., 2003).  

 

Sebenarnya, kemajuan sebuah organisasi hanya boleh ditentukan berdasarkan indeks 

kualiti hidup pekerja yang bertambah baik secara berterusan. Sekiranya pekerja 

mempunyai masalah kredit yang serius dalam keluarga, keadaan ini akan menjurus 

kepada berlakunya tekanan atau kehilangan niat untuk berkerja (Andrew dan Wilding, 

2004). Sementara itu, pekerja juga cuba mengasingkan diri daripada rakan sekerja dan 

hal ini secara tidak langsung menyebabkan tahap produktif dan daya bersaing antara 

pekerja akan menurun kerana mereka tidak mampu bertindak terhadap tekanan kredit 

yang dihadapi. Kajian Vogler et al. (2008), menunjukkan bahawa masalah kredit yang 

serius menyumbang secara signifikan kepada kesejahteraan kewangan dalam kalangan 

pekerja. 

 

Justeru itu, pekerja kerap mencari kestabilan dan keseimbangan dalam keadaan 

kewangan mereka di mana mereka dapat meneruskan kehidupan yang bebas daripada 

hutang, tetapi sekiranya mereka mempunyai pengalaman yang tidak mampu untuk 

mengatasi sesuatu masalah kredit yang dihadapi, maka hal ini menunjukkan mereka 

berkemungkinan berhadapan dengan risiko kredit (Lishman, 2007). Malahan, pekerja 

yang gagal bertindak positif terhadap pengurusan risiko kreditnya menyebab mereka 

tidak mampu memberi perhatian yang sepenuh terhadap pekerjaan. Selain itu, ada juga 

pekerja yang enggan berkahwin dan kekal sebagai bujang (Zainab, 2008) serta 

pasangan yang berkahwin pula kemudian bercerai atau berpisah disebabkan masalah 

kredit (Schwartz dan Finnie, 2002). Kenyataan ini dibuktikan dengan statistik yang 

dikeluarkan oleh Jabatan Agama Islam Wilayah Persekutuan (2009), di mana sebanyak 

524 kes penceraian berlaku disebabkan oleh individu tidak dapat menguruskan risiko 

kredit yang dihadapi dalam keluarga. 

 

Seterusnya punca daripada masalah kredit dalam keluarga juga menyebabkan kadar 

kelahiran bayi turut menurun kerana pekerja yang telah berkahwin mengelak untuk 

mendapatkan anak kerana kos semasa mereka meningkat (Francis dan Armstrong, 

2003) dan keadaan ini menyumbang kepada peningkatan dalam tekanan kewangan 

pekerja (Grable dan Joo, 2006) dan adakalanya boleh membawa cubaan untuk 

membunuh diri (Holub, 2002; Manning, 2000). 

Namun begitu, untuk memastikan status kewangan penjawat awam sentiasa berada 

pada tahap kesejahteraan, kerajaan Malaysia telah menawarkan beberapa program 

pendidikan kewangan supaya mereka mengetahui cara untuk menguruskan risiko 

kredit, membuat simpanan, menggalakan pelaburan, melindungi harta, bersedia untuk 

persaraan dan melindungi individu daripada penipuan syarikat kewangan (Kementerian 

Perdagangan dalam Negeri, Koperasi, dan Kepenggunaan, 2012). Misalnya, program-

program seperti kajian selidik kewangan pekerja awam muda, bengkel kewangan 

berhemat, latihan pengurusan kewangan serta pameran dan promosi bahan bacaan 

kewangan dilaksanakan oleh Gabungan Persatuan-persatuan Pengguna Malaysia 

(FOMCA) sempena kempen bulan kewangan berhemat dengan tujuan dapat 

meningkatkan pengetahuan dan kemahiran penjawat awam dalam menguruskan 

sumber kewangan serta memantapkan sistem penyampaian perkhidmatan mereka dan 

sekali gus membolehkan mereka membuat keputusan kewangan yang baik (FOMCA, 

2011).  

 

Walaupun kerajaan mengadakan pelbagai program pendidikan kewangan bagi 

meningkatkan keupayaan modal insan dan sumber pendapatan penjawat awam tetapi 

masih didapati lebih daripada 60 peratus penjawat awam muda mengalami masalah 

hutang yang sangat serius, 72 peratus individu tidak mempunyai perancangan persaraan 

dan 77 peratus daripada penjawat awam muda pula beranggapan bahawa kemampuan 

untuk menguruskan sumber kewangan adalah kurang baik (KPDNKK, 2012).  

 

Dengan ini boleh dikatakan penjawat awam masih memerlukan kemudahan kredit di 

mana sumber pendapatan bulanan mereka tidak mencukupi untuk memenuhi keperluan 

harian (Mohd. Fazli et al., 2009). Kenyataan ini dibuktikan dengan statistik yang 

dikeluarkan oleh Bank Negara Malaysia (2011) di mana jenis pinjaman dibiayai oleh 

bank perdagangan mengikut pinjaman perumahan (RM255,856.30 juta), sewa beli 

(RM139,434.40 juta), pinjaman peribadi (RM27,921.90 juta) dan kad kredit 

(RM7,796.20 juta). Malahan jumlah pinjaman yang dikeluarkan setakat bulan 

November (2011) adalah agak tinggi berbanding tahun sebelumnya iaitu berjumlah 

RM988,322.80 juta.  

 

Jadual 1.1: Statistik pengeluaran jumlah pinjaman oleh bank perdagangan 

mengikut jenis pinjaman setakat bulan November 2011 
 

Jenis pinjaman Jumlah (RM juta) 

Pinjaman perumahan 255,856.30 

Pinjaman sewa beli 139,434.40 

Pinjaman peribadi 27,921.90 
Kad kredit 7,796.20 

  (Sumber: Bank Negara Malaysia, 2011) 

 

 

Namun apa yang membimbangkan adalah jumlah peningkatan pinjaman tidak berbayar 

ditanggung oleh pengguna yang menyumbang kepada berlakunya risiko kredit. 

Misalnya pinjaman pendidikan tidak berbayar turut bertambah iaitu seramai 605,685 

peminjam gagal melangsaikan hutang pendidikan mencecah RM4.7 bilion setakat 

March 2015 (Perbadanan Tabung Pendidikan Tinggi Nasional, 2015). Goldsmith 

(2009) pula menyatakan individu mudah terdedah dan terpedaya dengan risiko kredit 

akibat kegagalan dalam pengurusan kredit dengan tidak membayar balik ansuran 

pinjaman mengikut tempoh yang dijadualkan. Selain itu, hasil penemuan beliau juga 

didapati individu yang belanja mengikut gerak hati, penyalahgunaan kemudahan kredit, 

tiada belanjawan dan simpanan kecemasan merupakan antara punca utama individu 

menanggung hutang yang besar. 

 

Fenomena pengguna yang tidak bertanggungjawab dalam menjelaskan hutang yang 

dipinjam adalah pembawa masalah kepada individu itu sendiri di mana mereka 

berkemungkinan diisytiharkan sebagai muflis. Menurut Nazni, Zaherawati, Mohd. 

Zool, Kamarudin, dan Zaliha (2012), penjawat awam diisytiharkan sebagai muflis 

sekiranya mereka gagal melangsaikan hutang peribadi, perumahan, pendidikan, kad 

kredit, cukai pendapatan, sewa beli kenderaan dan penjawat awam yang berkumpulan 

A menjadi penjamin kepada pinjaman orang lain yang sekurang-kurangya RM30,000 

dan ke atas.  

 

Berdasarkan statistik yang dikeluarkan oleh Bank Negara Malaysia (2016), didapati 

bilangan kes kebankrapan meningkat dari tahun 2013 kepada tahun 2016 iaitu seramai 

82,383 individu diisytiharkan sebagai bankrap oleh mahkamah. Namun apa yang 

membimbangkan adalah sebahagiannya terdiri daripada penjawat awam di mana 

sebanyak 1,093 bilangan penjawat awam diisytiharkan sebagai muflis pada tahun 2016. 

Menurut Jadual 1.2 didapati kebanyakan penjawat awam menjadi bankrap disebabkan 

oleh kegagalan dalam menjelaskan hutang sewa beli kenderaan iaitu satu perdua 

peratus. Malahan berdasarkan statistik Jabatan Insolvensi Malaysia (2015), didapati 

kebanyakan kes bankrapan berlaku pada tahun tersebut adalah disebabkan masalah 

pinjaman peribadi diikuti dengan masalah sewa beli kenderaan. 

 

Jadual 1.2: Statistik penjawat awam bankrap mengikut sebab kebankrapan 

setakat bulan Disember 2009 

 
Sebab kebankrapan Bilangan Peratus (%) 

Sewa beli kenderaan 542 49.90 

Penjamin sosial 169 15.56 
Pinjaman peribadi 94 8.65 

Pinjaman perumahan 94 8.65 

Penjamin korporat 45 4.14 
Pinjaman perniagaan 43 3.96 

Hutang kad kredit 40 3.68 

Pinjaman pendidikan 3 0.27 

Hutang cukai pendapatan 2 0.18 

Sebab-sebab lain 54 4.97 

Jumlah 1086 100.00 

   (Sumber: Jabatan Insolvensi Malaysia, 2009) 

 

Salah satu punca utama pekerja terperangkap dalam kes kebankrapan jenis pinjaman 

seperti ini adalah kebanyakan mereka suka gaya hidup di luar kemampuan di mana 

mereka menunjukkan kemewahan dengan kereta dan barangan yang dimiliki (Mohd. 

Fazli et al., 2009). Selain itu, hasil dari galakan perkhidmatan sistem perbankan yang 

menawarkan kemudahan kredit untuk pelbagai tujuan pinjaman yang sangat menarik 

dan inovatif serta menawarkan kadar faedah yang rendah adalah penyebab utama 

pengguna berbelanja melebihi kemampuan (Nur Shahirah, Aminah, Haneffa, Mohd. 

Azmi dan Najwa, 2015; Zuroni, Husniyah, dan Kanmani, 2011). 

 

Secara keseluruhan didapati kajian seperti amalan pengurusan risiko kredit adalah 

sangat diperlukan di mana ia dapat menentukan satu cara yang berkesan bagi 

meningkatkan status kewangan serta mengurangkan kadar kebankrapan dalam 

kalangan pekerja dengan menguruskan risiko-risiko kredit yang dihadapi secara bijak 

(Kim, Garman, dan Sorhaindo, 2003). Pada sama yang sama, pengurusan risiko kredit 

juga menjadi kajian yang semakin penting jika melihat kesan negatif yang dihadapi 

oleh individu atas risiko tidak berbayar balik pinjaman tertunggak (DeVaney, Gorham, 

Bechman, dan Haldeman, 1996).  

 

Namun begitu, kebanyakan kajian lebih melihat pada amalan pengambilan 

perlindungan insurans, pengurusan kredit, persediaan persaraan dan membuat 

simpanan atau melakukan pelaburan sebagai persediaan masa kecemasan (Sumarwan 

dan Hira, 1992). Malah ada juga kajian dilakukan hanya untuk mempertimbangkan 

kepentingan insurans dan pengurusan risiko (Galibraith dan Seago, 2009) secara 

keseluruhan tetapi sangat perlukan kajian yang khusus untuk mengenal pasti amalan 

pengurusan risiko yang sesuai diamalkan dengan mengelak, mengurang, menerima atau 

memindah risiko kredit yang dihadapi dengan cara yang mudah dan sistematik (Lim, 

2003). 

 

Walau bagaimanapun, mendapati isu risiko kredit ini perlu diberi penumpuan yang 

sewajar dan sehingga kini tiada terdapat sebarang kajian tempatan atau antarabangsa 

yang dijalankan untuk melihat amalan pengurusan risiko kredit secara khususnya 

dalam kalangan penjawat awam. Hal ini adalah perlu kerana memastikan jumlah 

hutang pekerja terkawal dan kesejahteraan kewangan pekerja adalah perkara yang 

penting dalam merealisasikan matlamat organisasi menjadi kenyataan agar mereka 

bebas daripada sebarang krisis kredit dan kurang menghadapi tekanan kewangan 

(Bowen dan Ostroff, 2004). Sekiranya pekerja memiliki keadaan kewangan yang stabil 

dengan cara belanja mengikut belanjawan, hutang diurus dengan jadual ditetapkan dan 

mempunyai simpanan mencukupi adalah mereka yang tidak semestinya menghadapi 

masalah kebankrapan dan juga bergantung kepada orang lain (Mohd. Akwal, 2009).  

 

Berdasarkan penjelasan di atas, dapat disimpulkan bahawa kajian amalan pengurusan 

risiko kredit adalah penting bagi meningkatkan tahap berdaya saing dan produktiviti 

pekerja dalam melaksanakan tugasan mereka tanpa sebarang tekanan kewangan, 

membentuk sikap positif dan tingkah laku kewangan yang baik dalam kalangan 

penjawat awam. Dengan adanya kecekapan dalam menguruskan risiko kredit, pekerja 

dapat mengeratkan hubungan dengan keluarga, rakan sekerja dan saudara-mara di 

mana mereka berpuas hati dengan status kewangan dan tidak meminjam wang daripada 

orang lain untuk memenuhi keperluan harian mereka.  

Sehubungan dengan ini adalah wajar untuk menjalankan satu kajian berkenaan amalan 

pengurusan risiko kredit secara menyeluruh. Justeru itu, persoalan-persoalan yang 

ditimbul seperti apakah tahap-tahap amalan pengurusan risiko kredit yang dilakukan 

oleh penjawat awam berdasarkan jenis pinjaman, ini diikuti dengan persoalan adakah 

terdapat perbezaan dalam amalan pengurusan risiko kredit berdasarkan latar belakang 

individu, dan persoalan akhirnya apakah faktor yang paling mempengaruhi amalan 

pengurusan risiko kredit dapat dijawab dengan melakukan kajian berkenaan faktor 

penentu amalan pengurusan risiko kredit dalam kalangan penjawat awam di Malaysia. 

 

 

1.3 Objektif Kajian 

 

a) Mengenal pasti tahap-tahap amalan pengurusan risiko kredit yang dilakukan 

oleh penjawat awam bagi setiap jenis pinjaman perumahan, sewa beli dan 

pinjaman peribadi. 

b) Menentukan perbezaan dalam amalan pengurusan risiko kredit berdasarkan 

latar belakang responden (jantina, pendidikan, pendapatan, beban hutang dan 

status kewangan). 

c) Menentukan faktor-faktor yang mempengaruhi amalan pengurusan risiko 

kredit melalui penggunaan Model Amalan Pengurusan Risiko Kredit. 

 

 

1.4 Hipotesis Kajian 

 

Bagi menguji perbezaan atau perkaitan di antara pemboleh ubah-pemboleh ubah bebas 

dengan pemboleh ubah bersandar kajian, kajian ini merumuskan hipotesis-hipotesis 

seperti berikut: 

Ho1:  Dengan mengawal kesan dari latar belakang responden dan pemboleh ubah

 bebas yang lain dalam model, tidak terdapat pengaruh signifikan oleh 

 kesedaran terhadap pengurusan risiko ke atas amalan pengurusan risiko kredit. 

Ho2:  Dengan mengawal kesan dari latar belakang responden dan pemboleh ubah 

 bebas yang lain dalam model, tidak terdapat pengaruh signifikan oleh lokus 

 kawalan ke atas amalan pengurusan risiko kredit. 

Ho3:  Dengan mengawal kesan dari latar belakang responden dan pemboleh ubah 

 bebas yang lain dalam model, tidak terdapat pengaruh signifikan oleh nilai diri  

 ke atas amalan pengurusan risiko kredit. 

Ho4:  Dengan mengawal kesan dari latar belakang responden dan pemboleh ubah 

 bebas yang lain dalam model, tidak terdapat pengaruh signifikan oleh orientasi  

 masa hadapan ke atas amalan pengurusan risiko kredit. 

Ho5:  Dengan mengawal kesan dari latar belakang responden dan pemboleh ubah 

 bebas yang lain dalam model, tidak terdapat pengaruh signifikan oleh toleransi  

 risiko kewangan ke atas amalan pengurusan risiko kredit. 

Ho6:  Dengan mengawal kesan dari latar belakang responden dan pemboleh ubah 

 bebas yang lain dalam model, tidak terdapat pengaruh signifikan oleh masalah

 kewangan individu ke atas amalan pengurusan risiko  kredit. 

1.5 Kepentingan Kajian 

 

Kajian ini dijalankan untuk melihat amalan pengurusan risiko kredit penjawat awam 

yang tinggal dalam kawasan bandar di Semenanjung Malaysia. Kepentingan kajian ini 

adalah berharap dapat memberi implikasi yang besar dalam menyelesaikan atau 

mengurangkan risiko kredit yang dihadapi oleh penjawat awam. Pada masa yang sama, 

kajian yang dijalankan ini mempunyai beberapa kepentingan yang boleh memberi 

manfaat kepada pihak-pihak yang tertentu, terutamanya kepada penjawat awam, 

penyelidik akan datang, penggubal undang-undang dan agensi berkaitan. 

 

Kepentingan kajian kepada penjawat awam 

 

Antara kepentingan kajian yang utama adalah hasil kajian ini diharapkan agar dapat 

memberi sumbangan yang positif kepada penjawat awam di mana mereka dapat 

membentukkan satu strategi perancangan kewangan yang baik dengan menguruskan 

sumber kewangan yang ada tanpa berbelanja melebihi pendapatan dan menggunakan 

kemudahan kredit dengan berhemah dan bijak serta dengan ini mampu mencapai 

matlamat kewangan yang berjangka masa pendek dan panjang. Di samping itu, 

menerusi amalan pengurusan risiko kredit yang sistematik, seorang pekerja dapat 

mengetahui status kewangan semasa mereka dan pada masa yang sama dapat 

menentukan bagaimana mereka boleh mencapai matlamat kewangannya tanpa 

menanggung sebarang risiko kredit yang mungkin meningkatkan tekanan kewangan 

atau menjejaskan kesihatan pekerja. 

 

Pada masa kini, jenis kredit seperti sewa beli, pinjaman peribadi dan kad kredit mudah 

didapati dalam sistem pasaran kewangan dengan strategi pemasaran yang menarik. 

Sedangkan kebanyakan individu diisytihar muflis pada tahun 2015 disebabkan 

kegagalan bayar hutang pinjaman peribadi dan sewa beli kenderaan (Jabatan Insolvensi 

Malaysia, 2015). Sekiranya, pekerja tidak berwaspada semasa membuat pilihan 

terhadap skim pinjaman yang ditawarkan oleh institusi kewangan, maka mereka 

berkemungkinan diisytiharkan sebagai muflis jikalau mereka menanggung hutang yang 

RM30,000.00 dan ke atas.  

 

Tambahan pula, terdapat juga pekerja mungkin menghadapi risiko kredit akibat 

daripada peristiwa yang di luar kawalan seperti kehilangan sumber pendapatan, 

penyakit dan kemalangan yang boleh menyebabkan pekerja tidak berupaya untuk 

membayar balik hutang mengikut jadual pinjaman. Jadi melalui hasil kajian ini, 

berharap pekerja dapat memahami status kewangan semasa mereka dan mengambil 

langkah untuk menerima risiko kredit dengan cara menggunakan simpanan yang ada 

atau menjual aset pelaburan seperti rumah atau pengeluaran KWSP bagi memendung 

risiko kredit. 

Walau bagaimanapun, dengan mengetahui kaedah-kaedah pengurusan risiko berharap 

penjawat awam dapat menguruskan risiko kredit yang bakal atau sedang dihadapi 

dengan cara pengelakan risiko, pengurangan risiko, penerimaan risiko atau pemindahan 

risiko. Dalam erti kata lain, dengan mempunyai kemahiran pengurusan risiko kredit ini, 

pekerja boleh menangani masalah kredit dengan mudah tanpa melibatkan kos yang 

tinggi. Sebaliknya, pekerja mampu menentukan apakah amalan pengurusan risiko 

kredit yang terbaik perlu dilakukan berdasarkan risiko kredit dihadapi. Amalan 

pengurusan risiko kredit yang umum boleh dilakukan seperti tidak menggunakan 

kemudahan kredit mengikut gerak hati, bertanggungjawab dalam melangsaikan hutang 

mengikut rancangan pembayaran balik pinjaman, hanya menggunakan satu kad kredit 

sahaja dalam pembelian sesuatu barangan dan menghapuskan kad kredit yang 

berlebihan, mengamalkan sikap menabung disetiap bulan dengan tidak terlalu 

bergantung kepada orang lain, peka dengan pengeluaran KWSP atas sebab tertentu dan 

mengambil insuran kredit supaya dapat memberi perlindungan sewaktu menghadapi 

saat ketidak tentuan. 

 

Kepentingan kajian kepada penyelidik akan datang 

 

Selain itu, hasil kajian ini diharapkan dapat memberi sumbangan dan 

mempertingkatkan pengetahuan penyelidik dari segi khazanah ilmiah yang berkaitan 

dengan amalan pengurusan risiko kredit yang dikaji. Di samping itu, dapat membantu 

dalam perkembangan ilmu akademik di mana mampu menjadi bahan rujukan atau input 

kepada penyelidik yang lain ke arah menentukan strategi-strategi yang berguna dalam 

perancangan kewangan yang baik untuk masa depan. 

 

Sementara itu, penambahan dalam sumber penyelidikan akan berlaku dalam bidang 

pengurusan risiko kredit di mana hasil kajian ini mampu menjadi Model Amalan 

Pengurusan Risiko Kredit sebagai model asas kepada penyelidik yang berminat untuk 

melanjutkan kajian ini serta dapat menyokong dan mengukuhkan teori berkenaan 

konsep kajian ini.  

 

Tambahan pula, didapati sumber penyelidikan berkenaan amalan pengurusan risiko 

kredit dalam kalangan penjawat awam masih tidak mencukupi dan tidak begitu 

mendalam. Dengan adanya kajian seperti ini dapat meningkatkan kesedaran atau 

memberi pendedahan awal kepada pekerja supaya mereka mampu memilih kaedah 

pengurusan risiko yang terbaik bagi mencegah isu-isu berkaitan dengan hutang atau 

risiko kredit. Pada masa yang sama, dengan peningkatan kajian sebegini dapat 

melahirkan generasi masa depan yang berilmu pengetahuan dalam hal mengurangkan 

tahap beban kerugian kewangan atau kemungkinan risiko kredit dari berlaku.  

Kepentingan kajian kepada penggubal undang-undang dan agensi berkaitan 

 

Maklumat yang dikumpulkan daripada kajian ini berpotensi untuk menjadi garis 

panduan atau maklumat tambahan kepada pihak-pihak pengubal polisi dan pelbagai 

agensi berkaitan supaya menyusun strategi atau pelaksanaan dasar-dasar yang berkesan 

dalam memastikan penjawat awam mempunyai kemahiran menguruskan risiko kredit 

dengan baik dan beban hutang mereka terkawal secara umum. Ini kerana, penjawat 

awam merupakan penggerak kepada pelaksanaan polisi kerajaan. Dengan demikian, 

hasil kajian ini dapat membantu kerajaan dalam melaksanakan pelbagai langkah 

progresif dengan membuat atau menambahbaik dasar-dasar berkaitan dengan 

pengurusan kedudukan hutang penjawat awam ke arah mencapai kesejahteraan 

kewangan yang baik.  

 

Selain itu, melalui penemuan kajian ini berharap dapat membantu agensi-agensi 

berkaitan dengan perkhidmatan kewangan dan pengguna seperti Agensi Kaunseling 

dan Pengurusan Kredit (AKPK), Biro Pengantara Kewangan dan Biro Kredit yang 

ditubuhkan oleh Bank Negara Malaysia untuk memastikan perlindungan pengguna dan 

kesejahteraan kewangan rakyat Malaysia dimaksimumkan dengan menyediakan 

pendidikan kewangan, perkhidmatan kaunseling dan nasihat khususnya dalam 

pengurusan risiko kredit.  

 

Dengan ini, para kaunselor dan penyelidik dalam bidang kewangan boleh menawarkan 

perkhidmatan kaunseling atau nasihat kepada individu sasaran agar mereka 

menggunakan kemudahan kredit secara bertanggungjawab, mampu membuat penilaian 

mengenai status hutang semasa mereka dan mengenal pasti cara untuk mengatasi 

masalah hutangnya. Malahan sekiranya pekerja tidak mempunyai kebolehan untuk 

menguruskan beban hutang, mereka boleh mendapatkan bantuan atau perkhidmatan 

daripada AKPK secara percuma di mana agensi yang berkaitan ini boleh berkerjasama 

dengan peminjam untuk menyediakan pelan penjadualan semula pinjaman setelah 

menerusi perundingan daripada syarikat kewangan berkaitan. 

  

Seterusnya melalui hasil kajian ini berharap pihak kerajaan memahami kepentingan 

sesuatu kajian yang khusus berkenaan amalan pengurusan risiko kredit dan mampu 

merangka strategi yang terbaik supaya dapat menangani masalah hutang yang tidak 

terkawal. Misalnya, dengan pelaksanaan skim pemberian bonus atau skim lain yang 

boleh meningkatkan pendapatan isi rumah agar penjawat awam dapat membayar balik 

ansuran pinjaman tanpa meminjam semula daripada institusi kewangan atau orang lain. 

Selain itu, pihak kerajaan harus mengadakan sesuatu program bersama pegawai KWSP 

supaya penjawat awam mendapat informasi tentang bagaimana mereka boleh 

mengeluarkan caruman KWSP dalam akaun dua untuk tujuan pembayaran balik 

pinjaman perumahan yang tertunggak dengan cara yang mudah. 

 

Justeru itu, hasil kajian ini juga berpotensi untuk membantu usaha semua jabatan 

kerajaan yang bertanggungjawab dalam urusan kesejahteraan kewangan penjawat 

awam. Dengan sentiasa merancang program-program berkesan kepada pekerja yang 

mengalami tekanan kewangan seperti mengadakan kursus pendidikan kewangan, 

seminar kesedaran terhadap pengurusan risiko kredit, menyediakan perkhidmatan 

kaunseling dan nasihat di setiap tempat kerja supaya dapat membantu para penjawat 

awam. Begitu juga, menjadikan penjawat awam yang berpengetahuan tentang 

pengurusan risiko kredit dan lebih yakin atau proaktif semasa membuat keputusan 

kewangan. Jadi secara tidak langsung dapat melahirkan penjawat awam yang berilmu 

kewangan, berproduktif dan lebih peka terhadap isu-isu risiko kredit dengan 

mengamalkan amalan pengurusan risiko kredit yang efektif. 

 

 

1.6 Definisi Istilah  

 

Definisi istilah dibahagikan kepada dua bahagian utama iaitu definisi konsepsual dan 

definisi operasional. Definisi konsepsual merupakan huraian umum yang merujuk 

kepada pusat rujukan persuratan melayu dan tinjauan literatur. Manakala, definisi 

operasional merupakan huraian umum yang merujuk kepada cara pengukuran sesuatu 

pemboleh ubah dalam kajian. 

 

Kesedaran terhadap pengurusan risiko 

 

Konsepsual: Kesedaran pengurusan risiko merupakan satu proses di mana individu 

dapat meningkatkan pemahaman dan pengetahuan mereka terhadap 

konsep risiko kewangan agar mereka dapat mempertingkatkan 

kemahiran dan keyakinan dalam memperbaiki tingkah laku kewangan 

yang negatif, membentukkan keputusan kewangan yang berkesan dan 

akhirnya mengambil tindakan yang sewajar supaya individu dapat 

mencapai kesejahteraan kewangan (Hung, Yoong, dan Brown, 2012). 

 

Operasional: Dalam kajian ini, kesedaran pengurusan risko merujuk kepada sejauh 

manakah kesedaran responden terhadap pengurusan risiko sama ada 

mereka sedar mengenai pengurusan risiko atau tidak. Sebagai contoh, 

“Saya sedar bahawa setiap risiko boleh diuruskan melalui kaedah 

pengelakan, pengurangan, penerimaan dan pemindahan risiko”. 

Respons sangat setuju bagi sesuatu pernyataan sebegini menunjukkan 

penjawat awam lebih sedar mengenai pengurusan risiko berbanding 

respons sangat tidak setuju menunjukkan mereka mempunyai kurang 

kesedaran terhadap pengurusan risiko. 

Lokus kawalan 

 

Konsepsual: Lokus kawalan dibahagikan kepada dua bahagian iaitu lokus kawalan 

dalaman dan lokus kawalan luaran. Individu yang lebih berlokus 

kawalan dalaman percayai bahawa segala peristiwa yang berlaku 

dalam kehidupan adalah hasil tindakan sendiri berbanding individu 

yang lebih berlokus kawalan luaran percayai terhadap unsur-unsur 

seperti nasib, tuah, takdir atau sesuatu yang lebih berkuasa yang 

menentukan kebanyakan peristiwa berlaku dalam kehidupan   

(Mamlin, Harris, dan Case, 2001; Robbins, 2000). Tetapi menurut 

beberapa pakar penyelidik dalam kajian mereka kerap menggunakan 

pendekatan lokus kawalan dalaman. Ini kerana, ia adalah antara 

faktor utama pembentukan personaliti individu yang baik (Stokes dan 

Polansky, 1999). Jadi dalam kajian ini ada juga memberi fokus 

kepada lokus kawalan dalaman supaya dapat mengenal pasti 

personaliti individu yang lebih positif. 

 

Operasional: Lokus kawalan dalaman merujuk kepada sejauh manakah penjawat 

awam berupaya untuk mengawal lokus kawalan dalaman supaya 

lebih berdikari, berani mengambil risiko, mempunyai keyakinan diri, 

berupaya untuk mengawal diri sendiri serta keinginan untuk 

merealisasikan idea kepada kenyataan. Skala pengukuran Internal 

Control Index telah dibangunkan oleh Ghonsooly dan Elahi (2010) 

digunakan dalam kajian ini. 

 

Nilai diri 
 

Konsepsual: Nilai diri merupakan satu konsep penilaian individu atas kepuasan 

yang dicapai dengan menganalisis setakat mana seorang mampu 

menilai dirinya yang mempengaruhi dengan cara, maksud, matlamat 

dan tindakan yang dilakukan (Hira dan Mugenda, 2000).  

 

Operasional: Dalam kajian ini, nilai diri merujuk kepada persepsi penjawat awam 

terhadap diri sendiri secara umumnya sama ada mereka mempunyai 

nilai diri yang lebih atau bersifat positif terhadap sesuatu konsep 

risiko kewangan atau tidak. Sebagai contoh, respons sangat setuju 

bagi sesuatu pernyataan seperti “Saya mengambil sikap positif 

terhadap diri saya”, “Saya adalah seorang yang bernilai tinggi”, 

“Saya berupaya untuk melakukan sesuatu sebaik orang lain” dan 

“Saya menyimpan untuk masa yang diperlukan seperti mana yang 

dinasihatkan” menunjukkan bahawa keyakinan individu terhadap 

kemampuan diri adalah tinggi dan sebaliknya respons sangat tidak 

setuju untuk pernyataan sebegini menggambarkan keyakinan mereka 



© C
OPYRIG

HT U
PM

14 

 

terhadap kemampuan diri adalah rendah. Pengukuran nilai diri dalam 

kajian ini diadaptasi daripada Hira dan Mugenda (2000). 

 

 

Orientasi masa hadapan 

 

Konsepsual: Menurut Jacobs-Lawson dan Hershey (2005), orientasi masa hadapan 

merujuk kepada sifat psikologi individu mengenai persepsi mereka 

terhadap masa depan yang terbentuk dari sikap atau pengalaman 

lepas untuk membentukkan matlamat kehidupan yang memberi 

makna, tujuan dan inspirasi pada kejadian di masa depan.  

 

Operasional: Orientasi masa hadapan merujuk kepada sejauh manakah responden 

menikmati, memikir dan merancang untuk masa hadapan mereka. 

Sebagai contoh, “Masa hadapan yang jauh adalah terlalu tidak pasti 

untuk dirancang”. Bagi respons sangat setuju untuk sesuatu 

pernyataan yang negatif seperti ini menunjukkan mereka kurang 

berorientasi masa hadapan dan sebaliknya respons sangat tidak setuju 

bagi pernyataan negatif bermaksud mereka lebih berorientasi masa 

hadapan. Maka boleh dikenal pasti sama ada penjawat awam lebih 

berorientasi masa hadapan ataupun tidak. Pengukuran Future Time 

Perspective Scale yang telah dibangunkan oleh Hershey dan Mowen 

(2000) digunakan dalam kajian ini. 

 

 

Toleransi risiko kewangan 

 

 

Konsepsual: Toleransi risiko kewangan merupakan kesanggupan seseorang 

individu untuk melibatkan diri dalam sesuatu perkara atau aktiviti 

yang mendatangkan kerugian atau risiko kewangan kepadanya 

(Roszkowski dan Davey, 2010). 

 

Operasional: Dalam kajian ini, toleransi risiko kewangan merujuk kepada tahap 

kesanggupan individu untuk mengambil risiko kewangan atau tidak. 

Sebagai contoh, “Saya merasa lebih selesa meletakkan wang saya 

dalam akaun bank berbanding dengan pasaran saham”. Respons 

sangat setuju bagi sesuatu pernyataan negatif sebegini menunjukkan 

mereka kurang bertoleransi terhadap risiko kewangan dan sebaliknya 

respons sangat tidak setuju untuk pernyataan negatif seperti ini 

bermaksud mereka lebih bertoleransi terhadap risiko kewangan. 

Pengukuran toleransi risiko kewangan dalam kajian ini diadaptasi 

daripada Grable dan Lytton (2001). 

Masalah kewangan individu 

 

Konsepsual: Masalah kewangan individu bermaksud masalah yang timbul apabila 

wujud tingkah laku kewangan yang negatif dengan peningkatan 

dalam kehendak manusia yang tidak terbatas iaitu ketidakstabilan 

antara sumber kewangan dengan permintaan individu (Kerkmann, 

Lee, Lown, dan Allgood, 2000). 

 

Operasional: Kekerapan pengalaman kewangan penjawat awam dikenal pasti bagi 

menentukan masalah kewangan seperti “Tidak mampu untuk 

membeli insuran yang mencukupi”, “Tidak mempunyai cukup wang 

untuk rawatan perubatan”, “Tidak mampu untuk membeli kasut atau 

pakaian baharu”, Tidak mampu untuk membayar bil-bil utiliti (air, 

elektrik, telefon)”, “Tidak berupaya untuk membayar hutang 

ansuran”, “Menerima notis lewat daripada pemiutang”, “Membayar 

sebahagian bil-bil selepas tamat tempoh” dan “Membayar sebahagian 

hutang ansuran selepas tamat tempoh”. Pengukuran The Frequency of 

Financial Problems Scale yang dibangunkan oleh Fitzsimmons, Hira, 

Bauer, dan Hafstrom (1993) telah diubahsuai bagi tujuan kajian. 

 

 

Amalan pengurusan risiko kredit 

 

Konsepsual: Amalan pengurusan risiko kredit adalah suatu proses di mana risiko 

kredit yang dihadapi oleh seorang individu dapat diuruskan secara 

bijak dengan memilih kaedah pengendalian risiko yang sesuai diguna 

seperti kaedah pengelakan risiko, pengurangan risiko, penerimaan 

risiko dan pemindahan risiko (Lim, 2003). 

 

Operasional: Dalam kajian ini, amalan pengurusan risiko kredit diukur dari segi 

kekerapan sesuatu amalan yang dilakukan oleh seseorang individu 

untuk mengelak, mengurang, menerima atau memindah sesuatu risiko 

apabila mereka sedang atau dijangka akan menghadapi sesuatu 

masalah kredit. Misalnya, sekiranya seorang individu tidak dapat 

melangsaikan hutang-hutang tertunggak seperti pinjaman perumahan 

dan sewa beli mengikut jadual yang ditetapkan. Maka sebagai contoh, 

dengan penggunaan kaedah pemindahan risiko, mereka boleh 

melakukan amalan seperti “Saya memperkenalkan seorang bakal 

pembeli yang berminat untuk membeli barangan sewa beli pada harga 

yang ditetapkan dalam notis rampasan” bagi mengendalikan risiko 

kredit yang sedang dihadapi. 

a) Kaedah pengelakan risiko 

 

Konsepsual: Kaedah pengelakan risiko bermakna risiko yang mungkin dihadapi 

dapat dihindarkan atau risiko yang sedang dihadapi dapat 

disingkirkan (Lim, 2003). 

 

Operasional: Kaedah ini merujuk kepada amalan pengurusan risiko yang dilakukan 

oleh penjawat awam dengan langsung tidak melakukan aktiviti yang 

mendatangkan risiko kredit kepadanya. Sebagai contoh, “Saya 

mengelak dari membuat pinjaman perumahan”. Bagi respons yang 

sangat kerap untuk sesuatu pernyataan sebegini menunjukkan 

penjawat awam lebih melakukan amalan pengelakan risiko 

berbanding respons yang sangat tidak kerap menunjukkan amalan 

pengelakan risiko yang rendah. 

 

b) Kaedah pengurangan risiko 

 

Konsepsual: Kaedah pengurangan risiko yang terdiri daripada semua kaedah yang 

direka bentuk untuk mengurangkan kemungkinan berlaku kerugian 

atau mengurangkan ketenatan berpotensi kerugian kewangan yang 

benar-benar berlaku (Hendon et al., 2005). 

 

Operasional: Dalam kajian ini, kaedah pengurangan risiko merujuk kepada 

kekerapan penjawat awam mengamalkan sesuatu amalan yang 

mampu mengurangkan risiko kredit yang sedang atau bakal dihadapi. 

Sekiranya bagi kenyataan seperti “Saya berusaha untuk membayar 

deposit yang tinggi untuk sewa beli” diberi respons yang sangat kerap 

oleh penjawat awam akan menggambarkan mereka melakukan 

kaedah pengurangan risiko pada tahap yang tinggi dan sebaliknya. 

Bagi responden yang tidak mampu untuk melakukan amalan 

pengurangan risiko seperti di atas, mereka boleh juga melakukan 

amalan seperti “Saya membayar bulanan melebihi amaun ditetapkan 

untuk mengurangkan tempoh pembayaran balik pinjaman sewa beli” 

bagi mengurangkan risiko pinjaman sewa beli. 

 

 

c) Kaedah penerimaan risiko 

 

Konsepsual: Di bawah kaedah pengurusan risiko ini, risiko ditanggung sendiri 

oleh individu berkenaan sekiranya mereka tidak mampu melakukan 

kaedah seperti kaedah pengelakan risiko, pengurangan risiko dan 

pemindahan risiko. Ini bermaksud risiko kerugian tersebut tidak dapat 

dielak, dicegah dan juga dikurangkan. Jika berlaku kerugian, kos 

kerugian akan dibiayai dengan menggunakan dana yang sedia ada 

(Lim, 2003). 

 

Operasional: Sejauh manakah kaedah penerimaan risiko diamalkan oleh penjawat 

awam dapat dikenal pasti melalui cara mereka memendung sesuatu 

risiko seperti “Saya menggunakan wang simpanan untuk melangsai 

hutang sewa beli yang tertunggak”. Bagi respons jawapan yang 

sangat kerap untuk sesuatu pernyataan sebegini menunjukkan mereka 

melakukan lebih amalan penerimaan risiko manakala respons 

jawapan yang sangat tidak kerap menunjukkan mereka kurang 

melakukan amalan penerimaan risiko. 

 

d) Kaedah pemindahan risiko 

 

Konsepsual: Kaedah pemindahan risiko dibahagikan kepada dua bentuk, iaitu 

pindahan insurans dan pindahan bukan insurans. Pengambilan 

premium insurans merupakan salah satu kaedah pemindahan risiko di 

mana kesan kewangan akibat kerugian yang dihadapi oleh individu 

dapat dipindahkan kepada syarikat insurans. Manakala pindahan 

bukan insurans terdiri daripada agensi selain syarikat insurans 

(Hendon et al., 2005). 

 

Operasional: Kaedah pemindahan risiko akan diukur berdasarkan kekerapan 

pekerja mengamalkan amalan pemindahan risiko semasa mereka 

berhadapan dengan risiko kredit. Misalnya, “Saya memilih pinjaman 

sewa beli yang mempunyai insuran ke atas baki hutang sekiranya 

berlaku kematian atau hilang upaya” di mana respons yang sangat 

kerap untuk sesuatu pernyataan sebegini menggambarkan penjawat 

awam cenderung melakukan amalan pemindahan risiko pada tahap 

yang tinggi dan sebaliknya. 

